
Dakshakritam 2 Shiva Stotram

દક્ષકૃતં ૨ શિવસ્તોત્રમ્

દક્ષ ઉવાચ ।
જય શઙ્કર સોમેશ જય સર્વજ્ઞ શમ્ભવે ।
જય કલ્યાણભૃચ્છમ્ભો જય કાલાત્મને નમઃ॥ ૩૦॥
આદિકર્તર્નમસ્તેઽસ્તુ નીલકણ્ઠ નમોઽસ્તુ તે ।
બ્રહ્મપ્રિય નમસ્તેઽસ્તુ બ્રહ્મરૂપ નમોઽસ્તુ તે॥ ૩૧॥
ત્રિમૂર્તયે નમો દેવ ત્રિધામ પરમેશ્વર ।
સર્વમૂર્તે નમસ્તેઽસ્તુ ત્રૈલોક્યાધાર કામદ॥ ૩૨॥
નમો વેદાન્તવેદ્યાય નમસ્તે પરમાત્મને ।
યજ્ઞરૂપ નમસ્તેઽસ્તુ યજ્ઞધામ નમોઽસ્તુ તે॥ ૩૩॥
યજ્ઞદાન નમસ્તેઽસ્તુ હવ્યવાહ નમોઽસ્તુ તે ।
યજ્ઞહર્ત્રે નમસ્તેઽસ્તુ ફલદાય નમોઽસ્તુ તે॥ ૩૪॥
ત્રાહિ ત્રાહિ જગન્નાથ શરણાગતવત્સલ ।
ભક્તાનામપ્યભક્તાનાં ત્વમેવ શરણં પ્રભો॥ ૩૫॥
ઇતિ બ્રહ્મપુરાણે નવાધિકશતતમાધ્યાયાન્તર્ગતં

દક્ષકૃતં શિવસ્તોત્રં સમાપ્તમ્ ।
બ્રહ્મપુરાણ । અધ્યાય ૧૦૯/૩૦-૩૫॥

